Nafarroako Parlamentuko Mahaiak, 2016ko maiatzaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Tuterako Magdalena elizan 2016an egin beharreko jarduketei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko maiatzaren 2an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeko eta Nafarroako Gorteetako kide Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion:

Foru parlamentari honen informazio-eskari bati erantzuteko, Kultura Departamentuak, 2016ko otsailean, Nafarroako ondare historiko-artistikoa zaharberritzeko egin asmo zituen jarduketekin lotutako beste gai batzuekin batera, honako hau adierazi zuen:

Jarduketak beste eraikin historiko-artistiko batzuetan (A2001 A2110 7819 377100 kontusaila. Eraikin historiko-artistikoak zaharberritzea eta babestea. 2.341.000 euroko zuzkidura du).

Tuterako Magdalena elizako portada; proiektua egiteko dago; aurreikusitako gastua 100.000 euro inguru; esku-hartzea aurrekontu-ekitaldi honetan bukatuko da.

Horregatik guztiagatik, honako galdera hauek egiten dizkiogu Kultura Departamentuari, 2016an Tuterako Magdalena elizan egin beharreko jarduketei buruz:

– Proiektua idatzi al da? Hala ez bada, noizko aurreikusten da hori bukatzea?

– Zer lan zehatz eginen dira?

– Lanak esleitu al dira?

– Zein enpresari esleitu zaizkio lanak?

– Zein izan da esleipenaren aurrekontua?

– Noiz hasiko dira lanak?

– Lanak bukatzeko epe zehatzik bai?

